
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ.  

ᑐᑭᓯᒋᐊᒃᑲᓐᓂᓂᕐᒥ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ,  

ᐊᑭᖃᙱᑦᑐᒧᑦ ᐅᖄᓚᕕᐅᔪᓐᓇᖅᑐᒍ ᐅᕝᕙᓘᓐᓃᑦ ᖃᕋᓴᐅᔭᑎᒍᑦ ᐃᑭᐊᕿᕕᖕᒥᑦ ᑕᑯᒋᐊᖅᑕᐅᒍᓐᓇᖅᑐᒍ. 

 

 

 
 
 
 
 
ᐅᓗᕆᐊᓇᖅᑐᖃᕐᒪᖔᖅ ᓇᐃᓈᖅᓯᒪᔪᖅ: ᓱᑲᓐᓂᖅ ᐃᖅᑲᓇᐃᔭᖅᕕᒃᒥ 

 

ᐃᖅᑲᓇᐃᔭᖅᑎ ᓱᑲᓚᐅᕐᒪᑦ ᐊᒻᒪᓗ ᐋᓐᓂᕐᔪᐊᕈᓘᔭᖅᖢᓂ ᓴᓗᒻᒪᖅᓴᐃᑎᓪᓗᒍ ᑰᒐᖅᕕᒃᒥᑦ ᐃᖅᑲᓇᐃᔭᖅᕕᒋᔭᐅᔪᒥ. 

ᐃᖅᑲᓇᐃᔭᖅᑎ ᓯᒪᔭᕆᐊᓖᑦ/ᓇᓗᓇᐃᒃᑯᑦᑎᕐᓯᓂᖅ ᐋᖅᑭᒃᓯᓯᒪᓚᐅᙱᒻᒪᑦ ᑰᒐᖅᕕᒃᒧᑦ ᒥᓪᓗᐊᕈᑎᐅᕙᒃᑐᖅ. 

ᐊᕐᕌᒍᒐᓴᒻᒪᕆᖕᓂᒃ ᓴᓗᒻᒪᖅᓴᖅᑕᐅᖃᑦᑕᖅᑐᖅ ᐃᖅᑲᓇᐃᔭᖅᕕᒋᔭᐅᔪᖅ  ᖃᓄᐃᑦᑐᖃᓚᐅᕐᓯᒪᙱᖢᓂ. 

 

ᐊᑦᑕᓇᖅᑐᖃᙱᑦᑐᒃᑯᑦ ᐱᓕᕆᔾᔪᓯᐅᔪᑦ: ᓱᑲᓐᓇᕈᓐᓃᖅᑎᑦᑎᓂᖅ ᐊᒻᒪ ᑮᒃᓯᒪᔭᕆᐊᓖᑦ 

 

ᐅᓗᕆᐊᓇᖅᑐᖃᕐᓂᖓᓂᒃ ᐱᓕᕆᔾᔪᑎᖃᖅᖢᓂ ᐅᐊᔭᒨᖅᑐᓂᒃ ᓴᓇᕐᕈᑎᓂᒃ, ᓯᕗᓪᓕᖅᐹᖅ 

ᐱᓕᕆᐊᖑᔭᕆᐊᖃᖅᑐᕐᓕ ᓱᑲᓐᓇᕈᓐᓃᖅᑎᑦᑎᓂᖅ ᐊᒻᒪᓗ ᑮᒃᓯᒪᔪᓐᓃᖅᑎᑦᑎᓂᖅ ᓴᓇᕐᕈᑎᓂᒃ 

ᐱᓕᕆᓕᓚᐅᙱᓐᓂᕐᓂ. ᓱᑲᓐᓇᕈᓐᓃᖅᑎᑦᑎᓂᖅ ᐊᒻᒪᓗ ᑮᒃᓯᒪᑎᑦᑎᓂᖅ ᒪᑯᓂᖓ ᓴᓇᕐᕈᑎᐅᑉ ᐊᐅᓚᐅᑎᖏᓐᓂᒃ 

ᐱᒋᐊᑳᓪᓚᖃᑦᑕᖁᔨᙱᓐᓂᕐᒧᑦ ᑕᒪᒃᑯᐊ ᐋᓐᓂᕈᑎᐅᔭᒻᒪᑕ ᐃᓅᔪᓐᓃᕈᑎᐅᔭᖢᑎᒡᓗ. ᑮᒃᓯᒪᔾᔪᑏᑦ ᐊᑐᖅᑕᐅᕙᒃᑐᖅ 

ᐱᕐᕈᓗᐊᕿᑎᑦᑎᑦᑕᐃᓕᓂᖅᒧᑦ ᓴᓇᕐᕈᑎᓂᒃ ᐃᑭᑎᑦᑎᔮᙱᒃᑲᓗᐊᕐᓗᓂ ᐃᑭᑎᑦᑎᑳᓪᓚᖁᔨᙱᓐᓂᕐᒧᑦ ᑖᒃᑯᐊ 

ᐃᖅᑲᓇᐃᔭᖅᑎᐅᔪᑦ ᓴᓇᓂᖏᓐᓂᒃ ᑖᔅᓱᒥᖓ, ᐊᒻᒪᓗ ᓱᑲᓐᓇᕈᓐᓃᖅᑎᑦᑎᓂᖅ ᐱᓕᕆᔾᔪᑎᒥᒃ 

ᐊᐅᓪᓚᑳᓪᓚᒍᓐᓃᖅᑎᑦᑎᔪᑎᖓᓂᒃ ᐊᑐᕈᓐᓃᖅᑎᑦᑎᓗᓂ. 

 

ᐋᖅᑭᐅᒪᑎᑦᑎᓂᖅ ᐱᓕᕆᐊᖃᕐᓂᐅᕗᖅ ᒪᑯᓂᖓ ᐊᐅᓚᐅᑎᓕᖕᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᓂᒃ ᐊᑦᑕᓇᙱᑦᑐᒥ 

ᐊᑐᖅᑕᐅᖃᑦᑕᖁᓪᓗᒋᑦ. ᑕᒪᓐᓇ ᐃᓚᖃᖅᑐᖅ ᐃᓕᓯᓂᕐᒥ, ᐋᖅᑭᒃᓯᓂᕐᒥ, ᓴᓗᒻᒪᖅᓴᐃᓂᕐᒥ, ᐊᒻᒪ ᐅᖅᓱᖅᑎᕆᓂᕐᒥ 

ᐱᖁᑎᓂ ᓴᓗᒻᒪᖅᓴᐃᓂᕐᒥᓪᓗ ᐊᕝᕕᐊᕈᑎᓂ ᓴᓇᔭᐅᕙᓪᓕᐊᔪᑦ ᐃᖏᕐᕋᑦᑎᐊᖁᓪᓗᒋᑦ. 

 

ᖃᓄᖅ ᐱᓕᕆᕙᓪᓕᐊᔭᕆᐊᖃᕐᓇᕐᒪᑦ ᑮᒃᓯᑲᑕᖕᓂᐊᕐᓗᓂ ᐊᒻᒪᓗ ᓇᓗᓇᐃᒃᑯᑦᑎᖅᓱᐃᓂᐊᕐᓗᓂ ᐱᓕᕆᔾᔪᑎᓂᒃ? 

1. ᓇᓗᓇᐃᕐᓗᒍ ᓄᓇᓯᐅᑎ ᐅᕝᕙᓘᓐᓃᑦ ᐱᓕᕆᔾᔪᑎ ᑮᒃᑕᐅᔭᕆᐊᓕᒃ 

2. ᖃᐅᔨᒃᑲᕐᓗᒋᑦ ᐊᑦᑐᖅᑕᐅᔪᑦ ᐃᖅᑲᓇᐃᔭᖅᑏᑦ 

3. ᐱᓕᕆᔾᔪᑎ ᐊᑐᕈᓐᓃᖅᑎᑕᐅᓂᖓ 

4. ᐱᓕᕆᔾᔪᑎ ᐊᒃᑐᐊᑎᒍᓐᓃᕐᓗᒍ ᐅᓗᕆᐊᓇᕈᑎᐅᔪᒥ ᐆᒻᒪᖅᑯᑎᒥᑦ 

5. ᓱᑲᓐᓇᕈᓐᓃᖅᑎᑦᑎᓂᖅ – ᐲᔭᐃᓂᖅ ᐆᒻᒪᖅᑯᑎᐅᔪᓐᓇᖅᑐᓄᑦ ᐊᒥᐊᒃᑰᓇᔭᖅᑐᑦ 

6. ᑮᒃᓯᒪᔭᕆᐊᓖᑦ/ᓇᓗᓇᐃᒃᑯᑦᑎᕐᓯᓂᖅ 

7. ᓇᓗᓇᐃᕐᓗᒍ ᐃᒻᒥᒃᑰᖓᓂᖓᓂᒃ 

8. ᐋᖅᑭᓱᕐᓗᒍ ᐅᕝᕙᓘᓐᓃᑦ ᐊᑐᒃᑲᓐᓂᕈᓐᓇᖅᓯᑎᓪᓗᒍ 

9. ᐲᖕᓗᒍ ᑮᒃᓯᒪᔭᕆᐊᓖᑦ/ᓇᓗᓇᐃᒃᑯᑦᑎᕐᓯᓂᖅ ᐊᑕᔪᑦ 

 

ᐃᓕᓐᓂᐊᕐᓂᖅ 

 

 ᐃᖅᑲᓇᐃᔭᖅᑎᑦᑎᔨ ᐋᖅᑭᒃᓱᐃᔭᕆᐊᓕᒃ (ᐃᖅᑲᓇᐃᔭᖅᑎᓄᑦ ᐃᑲᔪᖅᑕᐅᓗᓂ) ᒪᑯᓂᖓ ᐊᐅᓚᐅᑎᓕᖕᓄᑦ, 

ᓴᓇᕐᕈᑎᓄᓪᓗ ᖃᓄᐃᓕᐅᕈᑎᐅᖃᑦᑕᕆᐊᓕᖕᓂᒃ ᐊᑦᑕᓇᙱᑦᑐᒃᑯᑦ ᐃᖅᑲᓇᐃᔭᖅᕕᒃᒥ. 



 ᐃᖅᑲᓇᐃᔭᖅᑎᑦᑎᔨᐅᔪᖅ ᐃᖅᑲᓇᐃᔭᖅᑎᓂᒃ ᐊᔪᕈᓐᓃᕐᓴᖅᓯᒪᑎᑦᑎᔭᕆᐊᓕᒃ 

ᑮᒃᓯᒪᔭᕆᐊᓕᖕᓂᒃ/ᓇᓗᓇᐃᒃᑯᑎᓂᒃ, ᐋᖅᑭᐅᒪᑎᑦᑎᓂᕐᒥᒃ ᐱᔨᑦᑎᕋᐅᑎᓕᕆᓂᕐᒥᒡᓘᓐᓃᑦ ᐊᒻᒪᓗ 

ᓇᖕᒥᓂᖅ ᐋᓐᓂᖅᑕᐃᓕᔾᔪᑎᖃᖅᑎᑦᑎᕙᒡᓗᓂ. 

 ᐃᖅᑲᓇᐃᔭᖅᑎ ᑲᒪᔨᖏᓐᓂᒃ ᖃᐅᔨᑎᑦᑎᑲᐅᑎᒋᔭᕆᐊᓖᑦ ᓈᒻᒪᙱᓕᐅᕈᑎᓂᒃ ᐅᕝᕙᓘᓐᓃ ᐊᑦᑕᓇᖅᑐᓂᒃ 

ᒪᐅᓇ ᑮᒃᑎᑦᑎᓂᒃᑯᑦ/ᓇᓗᓇᐃᒃᑯᑎᓕᕆᓂᒃᑯ, ᐱᓕᕆᔾᔪᑎᓂᒃ, ᐅᕝᕙᓘᓐᓃ 

ᑮᒃᑎᑦᑎᓂᕐᒧᑦ/ᓇᓗᓇᐃᒃᑯᑦᑎᕐᓯᓂᕐᒧᑦ ᖃᓄᐃᓕᐅᕈᑎᓂᒃ. 

 

ᖃᓄᖅ ᐅᑯᐊ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ 

ᐅᖃᖅᓯᒪᖕᒪᖔᑦ: 

 

ᐃᓚᖓ 12.(a) 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᐃᑦ (ᓄᓇᕗᑦ ᐊᒻᒪ 

ᓄᓇᑦᓯᐊᖅ) 

ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓂᐊᖅᑐᖅ, ᐃᑉᐱᒍᓱᑦᑎᐊᕐᓗᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, 

ᐊᑐᐃᓐᓇᐅᑎᑦᑎᓗᓂ ᐊᒻᒪ ᑲᒪᑦᑎᐊᕙᓪᓗᓂ ᐱᓕᕆᔾᔪᑎᓕᒫᓂ ᐊᕙᑎᖏᓐᓂᓪᓗ, ᐊᔪᕐᓇᙱᓐᓂᓕᒫᖓᓂ, 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᓂ. 

 

ᐃᓚᖓ 147.(1) 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᐃᑦ (ᓄᓇᕗᑦ ᐊᒻᒪ 

ᓄᓇᑦᓯᐊᖅ) 

ᒪᓕᒃᑐᒧᑦ ᐃᓚᖓᓐᓂ 148−ᒥ (ᐋᖅᑭᐅᒪᑎᑦᑎᓂᖅ ᐊᐅᓚᐅᑎᖃᖅᑐᓂᒃ), ᐃᖅᑲᓇᐃᔭᖅᑎᐅᔪᖅ 

ᐃᒪᐃᑦᑕᕆᐊᖃᖅᐳᖅ, ᐱᓕᕆᔨᐅᔪᒥ ᐱᓕᕆᓚᐅᙱᓐᓂᖓᓐᓂ ᐋᖅᑭᐅᒪᑎᑦᑎᓂᕐᒧᑦ, ᖃᐅᔨᓴᐃᓂᐅᔪᒥ, 

ᐋᖅᑭᒃᓱᐃᓂᕐᒧᑦ ᐋᖅᑭᒋᐊᖅᓯᓂᕐᒧᓪᓗ ᐊᐅᓚᐅᑎᓕᖕᒥ ᐊᓯᐊᓂ ᓴᓇᕐᕈᑕᐅᔪᒧᑦ, ᓇᓗᓇᐃᖅᓯᓗᓂ ᐊᐅᓚᐅᑎᖓ 

ᐊᑦᑐᖏᖅᑕᐅᓯᒪᓂᖓᓂ ᐊᒻᒪᓗ ᐊᑦᑐᖏᖅᓯᒪᐃᓐᓇᕐᓗᓂ ᖃᓄᐃᓕᐅᕐᓂᐅᓂᖓᓂ ᑭᓯᐊᓂ ᑕᐃᒪᐃᑎᑦᑎᓂᖓ 

ᐱᓕᕆᔨᐅᔪᒧᑦ ᐅᓗᕆᐊᓇᕐᓂᖃᕐᓂᐊᕈᓂ. 

 

ᐃᓚᖓ 147.(3) 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᐃᑦ (ᓄᓇᕗᑦ ᐊᒻᒪ 

ᓄᓇᑦᓯᐊᖅ) 

ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ 

(a). ᑎᑎᕋᖅᓯᒪᔪᓂᒃ ᑮᒃᓯᒪᑎᑦᑎᓂᕐᒧᑦ ᖃᓄᐃᓕᐅᖅᐸᓪᓕᐊᒍᑎᓂᒃ ᐃᖅᑲᓇᐃᔭᖅᑎᓄᑦ ᑐᓂᓯᓯᒪᓗᑎ 

ᐱᓕᕆᐊᖃᖅᐸᒃᑐᓂᒃ ᐊᐅᓚᐅᑎᖃᖅᑐᓂᒃ ᐅᑯᓄᖓ ᐃᓚᒃᑲᓐᓂᖓᓄᑦ (1) ᐊᒃᑐᐊᓂᖃᖅᑐᓄᑦ; ᐊᒻᒪ  

(b). ᑮᒃᓯᒪᑎᑦᑎᓂᕐᒧᑦ ᑮᖃᖅᑐᒥ ᐊᑐᕐᓂᐊᖅᐸᑕ, ᑖᔅᓱᒥᖓ ᑮᒃᑎᑦᑎᒍᑎᒥᒃ ᐊᑐᕐᓗᓯ ᑖᔅᓱᒪᑐᐊᑉ ᓴᓇᔨᐅᑉ 

ᑮᖏᕈᓐᓇᖅᑕᖓᓂᒃ. 

 

ᐃᓚᖓ 10.21 

ᐅᔭᕋᖅᓯᐅᖅᕕᒃᒥ ᐱᕐᕈᓗᐊᕿᑦᑕᐃᓕᓂᖅᒧᑦ ᐱᖁᔭᐃᑦ (ᓄᓇᕗᑦ ᐊᒻᒪ ᓄᓇᑦᓯᐊᖅ) 

ᐊᐅᓚᑦᑎᔨ ᐋᖅᑭᒃᓱᐃᓗᓂ ᑮᒃᓯᒪᑎᑦᑎᓂᕐᒧᑦ ᖃᓄᐃᓕᐅᖅᐸᓪᓕᐊᒍᑎᓂᒃ ᑕᒪᐃᓐᓄᑦ ᐊᐅᓚᐅᑎᓕᖕᓄᑦ ᐅᕝᕙᓘᓐᓃᑦ 

ᐅᐊᔭᖃᖅᑐᑦ ᐱᓕᕆᔾᔪᑎᒋᔭᐅᔪᓕᒫᑦ. 

ᑲᓇᑕᒥ ᐊᑐᖅᑕᐅᔭᕆᐊᓖᑦ (CSA) Z460-05 (R2010) “Control of Hazardous Energy – Lockout and 

Other Methods (ᐊᐅᓚᑕᐅᓂᖏᑦ ᐊᑦᑕᓇᖅᑐᑦ ᐊᐅᓚᔪᓐᓇᐅᑏᑦ − ᖃᒥᔅᓯᓂᕐᒧᑦ ᐊᒻᒪ ᐊᓯᖏᓐᓂᑦ 

ᐊᑐᖅᑕᐅᔪᓂᑦ)” ᐃᓗᓕᖃᖅᑐᖅ ᑐᑭᓯᒋᐊᕈᑎᔅᓴᑲᓐᓂᕐᓂᑦ. 

 

https://www.wscc.nt.ca/iu/health-safety-iu/ohs-information-iu/safety-legislation-iu

